
Shrisuktam from Puranas

ஶ்ரீஸூக்தம் பௌராணீகம்

தே³வ்யபி⁴ஷேகே பௌராணம் ஶ்ரீஸூக்தம் -

ஹிரண்யவர்ணாம் ஹிமரௌப்யஹாராம் சந்த்³ராம் த்வதீ³யாம் ச ஹிரண்யரூபாம் ।
லக்ஷ்மீம் ம்ரு’கீ³ரூபத⁴ராம் (1) ஶ்ரியம் த்வம் மத³ர்த²மாகாரய ஜாதவேத:³॥ 1॥
யஸ்யாம் ஸுலக்ஷ்ம்யாமஹமாக³தாயாம் ஹிரண்யகோ³ऽஶ்வாத்மஜமித்ரதா³ஸாந் ।
லபே⁴யமாஶு ஹ்யநபாயிநீம் தாம் மத³ர்த²மாகாரய ஜாதவேத:³॥ 2॥
ப்ரத்யாஹ்வயே தாமஹமஶ்வபூர்வாம் தே³வீம் ஶ்ரியம் மத்⁴யரதா²ம் ஸமீபம் ।
ப்ரபோ³தி⁴நீம் ஹஸ்திஸுப்³ரு’ம்ஹிதேநாஹூதா மயா ஸா கில ஸேவதாம் மாம் ॥ 3॥
காம்ஸோஸ்மிதாம் தாமிஹத்³மவர்ணாமாத்³ராம் ஸுவர்ணாவரணாம் ஜ்வலந்தீம் ।
த்ரு’ப்தாம் ஹி ப⁴க்தாநத² தர்பயந்தீமுபஹ்வயேऽஹம் கமலாஸநஸ்தா²ம் ॥ 4॥
லோகே ஜ்வலந்தீம் யஶஸா ப்ரபா⁴ஸாம் சந்த்³ராமுதா³முத தே³வஜுஷ்டாம் ।
தாம் பத்³மரூபாம் ஶரணம் ப்ரபத்³யே ஶ்ரியம் வ்ரு’ணே த்வோம் வ்ரஜதாமலக்ஷ்மீ: ॥
5॥
வநஸ்பதிஸ்தே தபஸோऽதி⁴ஜாதோ வ்ரு’க்ஷோऽத² பி³ல்வஸ்தருணார்கவர்ணே ।
ப²லாநி தஸ்ய த்வத³நுக்³ரஹேண மாயா அலக்ஷ்மீஶ்ச நுத³ந்து பா³ஹ்யா:॥ 6॥
உபைது மாம் தே³வஸக:²குபே³ர:ஸா த³க்ஷகந்யா மணிநா ச கீர்தி: ।
ஜாதோऽஸ்மி ராஷ்ட்ரே கில மர்த்யலோகே கீர்திம் ஸம்ரு’த்³தி⁴ம் ச த³தா³து மஹ்யம்
॥ 7॥
க்ஷுத்த்ரு’ட்க்ரு’ஶாங்கீ³ மலிநாமலக்ஷ்மீம் தவாக்³ரஜாம் தாமுதநாஶயாமி ।
ஸர்வாமபூ⁴திம் ஹ்யஸம்ரு’த்³தி⁴மம்பே³ க்³ரு’ஹாஞ்ச (க்³ரு’ஹாச்ச) நிஷ்காஸய மே
த்³ருதம் த்வம் ॥ 8॥
கேநாப்யத⁴ர்ஷாம்மத² க³ந்த⁴சிஹ்நாம் புஷ்டாம் க³வாஶ்வாதி³யுதாம் ச நித்யம் ।
பத்³மாலயே ஸர்வஜநேஶ்வரீம் தாம் ப்ரத்யாஹ்வயேऽஹம் க²லு மத்ஸமீபம் ॥ 9॥
லபே⁴மஹி ஶ்ரீமநஸஶ்ச காமம் வாசஸ்து ஸத்யம் ச ஸுகல்பிதம் வை ।

ஶ்ரீஸூக்தம் பௌராணீகம்

அந்நஸ்ய ப⁴க்ஷ்யம் ச பய: பஶூநாம் ஸம்பத்³தி⁴ மய்யாஶ்ரயதாம் யஶஶ்ச ॥ 10॥
மயி ப்ரஸாத³ம் குரு கர்த³ம த்வம் ப்ரஜாவதீ ஶ்ரீரப⁴வத்த்வயா ஹி ।
குலே ப்ரதிஷ்டா²பய மேம் ஶ்ரியம் வை த்வந்மாதரம் தாமுத பத்³மமாலாம் ॥ 11॥
ஸ்நிக்³தா⁴நி சாபோऽபி⁴ஸ்ரு’ஜந்த்வஜஸ்ரம் சிக்லீதவாஸம் குரு மத்³க்³ரு’ஹே த்வம்
।
குலே ஶ்ரியம் மாதரமாஶுமேऽத்³ய ஶ்ரீபுத்ர ஸம்வாஸயதாம் ச தே³வீம் ॥ 12॥
தாம் பிங்க³லாம் புஷ்கரிணீம் ச லக்ஷ்மீமாத்³ராம் ச புஷ்டிம் ஶுப⁴பத்³மமாலாம் ॥
சந்த்³ரப்ரகாஶாம் ச ஹிரண்யரூபாம் மத³ர்த²மாகாரய ஜாதவேத:³॥ 13॥
ஆத்³ராம்(ஆத்³ரீம்)ததா²யஷ்டிகராம்ஸுவர்ணாம் தாம் யஷ்டிரூபாமத² ஹேமமாலாம்
।
ஸூர்யப்ரகாஶாம் ச ஹிரண்யரூபாம் மத³ர்த²மாகாரய ஜாதவேத:³॥ 14॥
யஸ்யாம் ப்ரபூ⁴தம் கநகம் ச கா³வோ தா³ஸ்யஸ்துரங்கா³ந்புருஷாம்ஶ்ச ஸத்யாம் ।
விந்தே³யமாஶு ஹ்யநபாயிநீம் தாம் மத³ர்த²மாகாரய ஜாதவேத:³॥ 15॥
ஶ்ரிய: பஞ்சத³ஶஶ்லோகம் ஸூக்தம் பௌராணமந்வஹம் ।
ய: படே²ஜ்ஜுஹுயாச்சாஜ்யம் ஶ்ரீயுத:ஸததம் ப⁴வேத் ॥ 16॥
இதி பௌராணீகம் ஶ்ரீஸூக்தம் ஸமாப்தம் ।
1 ம்ரு’கீ³ரூபத⁴ராம் “ஶ்ரீர்த்⁴ரு’த்வா ஹரிணீரூபமரண்யே ஸஞ்சார ஹ” இதி
புராணவசநாத்

